
ԲՆԱՊԱՀՊԱՆՈՒԹՅԱՆ ԵՎ ԸՆԴԵՐՔԻ ՏԵՍՉԱԿԱՆ ՄԱՐՄՆՈՒՄ 
ՓՈՐՁԱԳԵՏ ՆԵՐԳՐԱՎԵԼՈՒ ՄԱՍԻՆ

        Փորձագետի աշխատանքային ծրագրով նախատեսված աշխատանքների համառոտ նկարագիրը․
       Փորձագետն իրականացնելու է աշխատանքային ծրագրով նախատեսված  հետևյալ աշխատանքները․
   1․ մասնակցում է մթնոլորտային օդի պահպանության ոլորտում մթնոլորտային օդն աղտոտող արտանետումների մաքրման և հսկողության համար տեղակայված կառույցների ու սարքավորումների առկայության և դրանց կառուցման ու շահագործման ընթացքում մթնոլորտային օդի պահպանության պահանջների ու կանոնների պահպանման նկատմամբ վերահսկողական աշխատանքներին,
         2. մասնակցում է ընդերքօգտագործման և պահպանության ոլորտում երկրաբանական ուսումնասիրության, օգտակար հանածոների արդյունահանման և վերամշակման արդյունքների, ինչպես նաև դրանց շահագործման համար սահմանված ընդերքօգտագործման պահանջների կատարման, ընդերքօգտագործման ընթացքում երկրաբանական և մարկշեյդերական փաստագրության վարման լիարժեքության, օգտակար հանածոների պաշարների շարժի հաշվառման իրականացման և տեղեկատվության ներկայացման սահմանված պահանջների կատարման նկատմամբ վերահսկողական աշխատանքներին,
          3. մասնակցում է  հողերի օգտագործման և պահպանության ոլորտում հողերի խախտման հետ կապված աշխատանքներ կատարելիս հողի բերրի շերտի հանման, պահման և օգտագործման պահանջների պահպանման նկատմամբ վերահսկողական աշխատանքներին,
         4. մասնակցում է կենդանական և բուսական աշխարհի օգտագործման և պահպանության ոլորտում կենդանական և բուսական աշխարհի օբյեկտների պահպանության, պաշտպանության, օգտագործման և վերարտադրության համար սահմանված պահանջների, վայրի կենդանական և բուսական աշխարհի օբյեկտների` Հայաստանի Հանրապետությունից արտահանման, Հայաստանի Հանրապետություն դրանց ներմուծման սահմանված պահանջների պահպանման նկատմամբ վերահսկողական աշխատանքներին,
        5. մասնակցում է վտանգավոր նյութերի, արտադրության ու սպառման թափոնների ոլորտում վտանգավոր նյութերն ու թափոնները Հայաստանի Հանրապետությունից արտահանելու, Հայաստանի Հանրապետություն դրանք ներմուծելու  և Հայաստանի Հանրապետության տարածքով դրանց տարանցիկ փոխադրման համար սահմանված պահանջների պահպանման նկատմամբ վերահսկողական աշխատանքներին,
         6. իրականացնում է ընդերքօգտագործման և պահպանության ոլորտում ընդերքօգտագործման վճար վճարողների հաշվառման կարգի պահանջների ապահովման, ընդերքօգտագործման վճարների օբյեկտ համարվող փաստացի ծավալների չափաքանակների, վճարների հաշվարկման և հաշվարկ-հաշվետվությունների ներկայացման կարգի ապահովման նկատմամբ վերահսկողական աշխատանքներ,
         7. ուսումնասիրում է օրենքներով և իրավական այլ ակտերով սահմանված իրավասությունների սահմաններում քաղաքացիների, կազմակերպությունների, պետական և տեղական ինքնակառավարման մարմինների բողոքներն ու դիմումները և հավաքագրում է տեղեկատվություն դրանց  վերաբերյալ  պատասխան գրություններ նախապատրաստելու համար,
       8. մասնակցում է  բնապահպանական օրենսդրության հայտնաբերված խախտումների և դրանց վերացման վերաբերյալ տրվող հանձնարարականի (կարգադրագրի, զգուշացման) աշխատանքներին,
       9. նախապատրաստում է Բաժնի առջև դրված գործառույթներից և խնդիրներից բխող իրավական ակտերի նախագծեր, առաջարկություններ, եզրակացություններ, այլ փաստաթղթեր, ինչպես նաև մշակում է դրանց վերաբերյալ մեթոդական պարզաբանումներ և ուղեցույցներ,
       10. ուսումնասիրում և քննարկում է իրավաբանական և ֆիզիկական անձանց կողմից ներկայացված նամակները, դիմումները, բողոքները, դրանց հիման վրա Բաժնի պետին ներկայացնում է համապատասխան առաջարկություններ,
       11. իր լիազորությունների շրջանակներում նախապատրաստում է հաշվետվություններ, առաջարկություններ, տեղեկանքներ և միջնորդագրեր,
       12. մասնակցում է Տեսչական մարմնում հանդիպումների, քննարկումների և այլ բնույթի միջոցառումների նախապատրաստական աշխատանքներին։

          Փորձագետ նախատեսվում է ներգրավել պայմանագրի կնքման օրվանից՝ վեց ամիս ժամկետով։
Փորձագետին ներկայացվող պահանջները.
· բարձրագույն կրթություն, 
· ՀՀ հողային օրենսգրքի, ՀՀ ընդերքի մասին օրենսգրքի, ՀՀ հարկային օրենսգրքի, ՀՀ վարչական իրավախախտումների վերաբերյալ օրենսգրքի, «Բնապահպանական վերահսկողության մասին», «Շրջակա միջավայրի վրա ազդեցության գնահատման և փորձաքննության մասին», «Վարչարարության հիմունքների և վարչական վարույթի մասին», «Տեսչական մարմինների մասին», «Հայաստանի Հանրապետությունում ստուգումների կազմակերպման և անցկացման մասին», «Նորմատիվ իրավական ակտերի մասին» Հայաստանի Հանրապետության օրենքների, Հայաստանի Հանրապետության վարչապետի 2018 թվականի հունիսի 11-ի «Հայաստանի Հանրապետության բնապահպանության և ընդերքի տեսչական մարմնի կանոնադրությունը հաստատելու մասին» N 733-Լ որոշման և իր լիազորությունների հետ կապված այլ իրավական ակտերի անհրաժեշտ իմացություն,
· ռուսերենի ազատ տիրապետում,
· համակարգչով և ժամանակակից այլ տեխնիկական միջոցներով աշխատելու   ունակություն:

Փորձագետի պարտականությունները.
    Բարեխղճորեն կատարել պայմանագրով ստանձնած աշխատանքները, պահպանել տեսչական մարմնի ներքին կարգապահական կանոնները, աշխատանքային կարգապահությունը, աշխատանքի պաշտպանության և անվտանգության ապահովման միջոցները, իրականացնել աշխատանքային օրենսդրությամբ, «Հանրային ծառայության մասին» ՀՀ օրենքով և պայմանագրով իրեն վերապահված պարտականությունները:
Ընտրություն կատարելու եղանակը` հարցազրույց:
Աշխատանքի վայրը Գեղարքունիքի մարզ, ք. Մարտունի, Շահումյան փող., շենք 2, հեռ. 060 40 88 07:
Փաստաթղթերի ներկայացման վերջնաժամկետն է` 2025 թվականի նոյեմբերի 26։ /պետք է լինի տվյալ հայտարարության հրապարակմանը հաջորդող երրորդ աշխատանքային օրը/:
[bookmark: _GoBack]Չի թույլատրվում պայմանագիր կնքել, եթե տվյալ անձը պաշտոնից ազատվել կամ տվյալ անձի ծառայությունը վերջին մեկ տարվա ընթացքում դադարեցվել է կարգապահական տույժ կիրառելու, օրենքով սահմանված փորձաշրջանը չանցնելու, օրենքի խախտմամբ պաշտոնի նշանակվելու, «Հանրային ծառայության մասին» Հայաստանի Հանրապետության օրենքով սահմանված անհամատեղելիության պահանջները չպահպանելու, Հայաստանի Հանրապետության քաղաքացիությունը դադարեցնելու, ուժի մեջ մտած՝ նրա նկատմամբ կայացված մեղադրական դատավճռի դեպքերում, բացառությամբ այն դեպքերի, երբ նշանակվել է տուգանք, ինչպես նաև երկու տարի անընդմեջ իր մեղքով վերապատրաստման անհատական ծրագրով հաստատված կրեդիտները չստանալու դեպքում:
Դիմող ՀՀ քաղաքացիները անձամբ՝ ներկայացնելով անձնագիր  /ք. Երևան, Կորյունի 15,  հեռ. 015 48 48 48 կամ Բնապահպանության և ընդերքի տեսչական մարմնի info@ecoinspect.gov.am էլեկտրոնային փոստի միջոցով  պետք է ներկայացնեն հետևյալ փաստաթղթերը`
       1․ գրավոր դիմում (ձևը լրացվում է փաստաթղթերը ներկայացնելիս կամ կայքից ներբեռնվող ձևանմուշով),
       2․ անձնագրի և/կամ նույնականացման քարտի (եթե անձը  նույնականացման կամ սոցիալական քարտի պատճենը չի ներկայացնում, ապա անհրաժեշտ է ներկայացնել անձին հանրային ծառայության համարանիշ տրամադրելու մասին տեղեկանքի կամ հանրային ծառայության համարանիշի տրամադրումից հրաժարվելու մասին տեղեկանքի պատճենը,
      3․ կրթությունը հավաստող պետական նմուշի փաստաթղթի (փաստաթղթերի) պատճենը (պատճենները),
     4․ աշխատանքային գործունեությունը հավաստող փաստաթղթի (փաստաթղթերի) պատճենը (պատճենները) առկայության դեպքում,
      5․ արական սեռի անձինք՝ նաև զինվորական գրքույկի կամ դրան փոխարինող ժամանակավոր զորակոչային տեղամասին կցագրման վկայականի պատճենը,
      6.համառոտ CV,
      7․ մեկ լուսանկար 3x4 սմ չափսի:
Փաստաթղթերն ընդունվում են ամեն օր՝ ժամը 09։00 -ից մինչև 16։00:
Լրացուցիչ տեղեկություններ ստանալու համար կարող եք դիմել Բնապահպանության և ընդերքի տեսչական մարմին /ք. Երևան, Կորյունի 15,  հեռ. 015 48 48 48:


